
Parahyrje né skené
BALLKANIKE

Rrofté!
Poshtél

Poshté!!
Rrofté!!

Rrofté-Poshté!!!

AKTI | PARE

Pérgatitja e skenés
Udhézime pér njé pamje té mundshme

Natyré ballkanke. Teatér ballkanik. Skené ose pamje ballkanike. Muziké
ballkanike,... rrjedhimisht edhe ndjenja ballkanike.
Edhe ndjenja!?
Domethéné edhe pérjetim edhe bindje ballkanike! Ah...!
Njé mal i madh. Njé guri i madh né mes dhe né fund shpella e frikshme gé nuk
dihet nése éshté shpellé apo gojé e hapur ujku, gati pér té pérbiré publikun. Aty
éshté edhe kulshedra, prej gojés sé té cilés shpesh duhet té dale tymé e flaké.
Duhet té dégjohet edhe lévizja e dragojve kreshnik, prej té ciléve né mos
rrapéllima gé lévizé téré skenén, (po le ta Iévizé edhe publikun, pse jo), duhet té
dégjohet edhe njé fragment kénge. Sé paku késhtu thoté kénga ose ose thoné
legjendat.
Rreth e rrotull dhe Brenda, né vende té zbrazta, jané vendosur guré gé kané njé
rend dhe njé disipliné géndrimi. Si zakonisht nuk dihet nése jané guré apo njeréz
(g€ géndrojné drejt- thoté legjenda), krushq té ngriré, rrashta kafshésh,...
Drunjét jané tepér té vjetér dhe né zgavrat e tyre pushojné gjarpérinjé. Diku mé
larté nxjerr kokén huti dhe zogjté mishngrénés. Pastaj, shikoni, hapni syté, mos
shihni dicka mé shumé, mé mire, mé carté, vérteté mé tmerrshém! ...Nése keni
zemér té shihni mé shumé.
Eshté véshtiré!
Eshté e pamundéshme!

e Ah! Ura! Vérteté njé cep i urés né té& majté dhe njé ushtimé lumi. Eshté Ura

e Fshejté?
e Eshté Uji i Bardhé i Drinit té Bardhé! | qumshtit t& nénés soné?!
e Jo! Jo! Eshté Ura e Xhehnemit! Eshté uji i zi!



Po né Ballkan nuk ka legjenda né té cilat tregohet se si nén uré kalon uji i
Zi.

Vec se ka burme, vérteté kroje, pusa, gé u thoné legjenda pér ujté e zi.

Nuk e besoj.

Né mos pasté ndérruar koha dhe hapésira.

As kohés dhe hapésirés nuk i besohet gjithmoné.

Né Ballkan as koha as hapésira nuk ndryshojné lehté dhe nuk ndryshojné
shpesh.

Megjithése edhe ndryshimet mé té vogla pércillen me dridhje, tronditje ose
rrénime té médha, duke pérfshiré kétu edhe ngjyrén e ujit ose ndarjen e
tij...

Késhtu, shekuj té téré nuk ka lévizur gjé prej gjéje,...

E megjithaté gjithé kjo lemeri...

INTERMEXO
Ose, Njé Komision i Festivalit e viziton skenén e Teatrit Ballkanik

Krra-krra... krra-krra...!

Njé krismé pushke: Tak!

Njé zé: Oh!

Alternativa: Krrokamé dhe réni e njé shpendkeqi, bashké me ushtimen e
drurit. Po le té bie edhe druri ore!

Njé zé€ tjetér: E vrau more hej...!

Pérséri njé krismé pushke: Tak!

Po kjo krismé e treté?!

Déshmi e sakté se e vrau.

Pse krrokama e njé shpendi mund té sjellé fatkegési njerézore?

C’lidhje ka njé shpend me njerézit?

Kétu gjithcka éshté e lidhur me fatin e njeriut: edhe shpendét, edhe guri,
edhe burimi, dhe vecanérisht ngjyra e tij, edhe yjet, héna, netét, ditét, javét,
muajt, vitet, stinét...

Edhe pordhat!...

Mos u tall, nuk ke té drejté té tallesh. Kétu megjithate ka njé rregull prej té
cilés ndoshta do té€ mésonim edhe ne...

Shpesh e kemi paguar shtrenjté moskuptimin e tyre...

Megjithaté njé kollé e tyre ka shumé rendeési...

Mbase po, éshté njé pérgjegje, njé reagim,... ashtu mé duket...

Njé z&, ndérmjet vajit dhe kénges, i pércjellur me njé instrument shumé té
vjetér i pérafért me lahutén.

Eshté vaj aq prekés, é?

Jo. Eshté njé kéngé pér té vdekurin!

Si, si?! Kéngé pér té vdekurin! Ndoshta pse éshté njé kéngé vajtuese apo
njé vaj kéndues, nuk e di si do té duhej té ishte mé drejté kjo sintageme,



NJE N

Vetat:

oo w>

mé mire éshté t'a pyesim specialistin pér etnologji,... por cka deshta té
them,... ah po, kénga vajtuese apo vaji kéndues. Po. Deshta té them se
ndoshta duke pasur dy elemente té pérnjéheréshme dhe té gérshetuara
mes veti kétu edhe kénga edhe vaji kané kaq shumé elemente emocionale
por nuk kané kujé té trishtueshme si né Evropé dhe,...

Lene studimin ju lutem, nuk mjaftojné dy elementet pér studimin e njé
fenomeni a dukurie, mé thuaj éshté ky vaj, vérteté kjo kénge pér té
vdekurin apo,...

Po, po! Pikérisht pér té vdekurin! Kétu kurré nuk vajtohet! Kétu zakonisht
kéndohet pér té vdekurin!

Si ndodh késhtu!?

Né Teatrin Ballkanik éshté turp dhe fatkeqési té vdesésh né shtrat.

Pa njé akt triméror kétu nuk vdes njeri. Ndryshe do té mbeten pa kéngé
dhe kénga nuk kéndohet pa krismé pushke...

Po pér gra, ka kéngé?

Ka kéngé edhe pér gra, por ka mé shumé Iuftéra pér grate, té
mbéshtjellura me mjegullen e trimérisé dhe té vdekjes...

Prandaj, kur vriten, atyre u kéndohet triméria, né vend se té vajtohet
humbja e tyre,... E megjithaté kéngét jané kag emocionale dhe dallohen
prej himneve!

Ashtu disi...

O zot, o zot,...

GA DIALOGET E PARE

A: C’éshté kjo? Ky Teatér duhet té pranohet né Teatrin Evropian?!

B: Po,

po. Pikérisht ky.

C: Di ti gjé pér ballkanasit?

B: Uné di kéngén ballkanase: “Ballkanasit shkojné né lufté!”

C: Ndérsa uné kam dégjuar kéngén e re: “Ballkanasit shkojné né Evropé”.
A: E pse shkojné ballkanasit né Evropé?

D: Sigurisht pér té luftuar!

C: Jo,

jo. Nuk shkojné pér té luftuar po pér té treguar se na e kané sjellur

kulturén, na e kané ruajtur zotin, se ata jané veté gjyshérit dhe stérgjyshérit

tane..

D: Dhe na kané c¢liruar... hahahaha...
C: ....Hahahah... Pikérisht pér kétég, ... kjo ishte e para... hahaha...



D: E Pse, Ne né Evropé€, cka paskemi béré? Kemi ruajtur qiellin? Hahaha ...dhe
kemi zbuluar Amerikén!

A: C’'réndési ka Teatri Ballkanik pér Teatrin Evropian?

B: Qé t'i shpétojmé ata dhe vetveten nga pérmbytja...

A:B:C:D: Obobo, po hyjmé né Iufté pér té shpétuar nga lufta!

PROVA E PARE
Ose ballkanasit dalin né Teatrin Evropian

Vetat
Té gjithé princat e Shteteve Ballkanike
Publiku evro-ballkanik

Skena tradicionale e Teatrit Ballkanik

P.sh. Skena mund té jeté e zbrazét dhe né mes té saj njé fron mbretéror, ose
mund té mos jeté njé fron, po njé ulése mbreti apo kolltuk i Kryetarit té Partisé
dhe para tij njé palé cizme té rénda, ose... Né fund té fundit mund té jeté njée
kombinim i zakonshém qé shpreh njé atmosferé ballkanike.

Zéra né hyrje té skenés gé s’éshté e théné té kené kété radhé:
...Uné dua té dal i pari,...

...Jam mé i vjetri, duhet té€ mé nderoni...

...Jo, jo, jo! Jam uné,...

...Jam mé i riu, duhet ta kuptoni mosdurimin tim,...

...Jo ti, po uné sepse...

...Jam mé i pashmi dhe mé ka hije skena...

...Kurrésesi! Uné jam...

...1eatri éshté i imi, kur uné luaja né Teatér ju jetonit né vezeé té qyqges...
...Uné,...

...Jam mé trimi,...

...Asesi, uné...

...Jam mé i forti, dhe...!

...Piké!

nany

Dialogjet mund té pérsériten disa heré né kombinim edhe me tekste té€ ndryshme
polemikash.

Ku i dihet Teatrit Ballkanik? C’éshtja éshté gé dicka té filloje,... ose, ose...

Teatri Ballkanik jeton...! Domethéné drama vazhdon!

PAS AKTIT TE PARE

Vetat
Shérbétorja



Hyn me fshesé né doré.

Shiko, shiko! C’jané gjithé kéto sende té pérmbysura. Po mua mé thané se drama
nuk éshté luajtur fare. Madje mendoja té shkoj apo té mos shkoj pér ta pastruar
skenén.

“Nuk ka shkelé kush né dérrasa, nuk ka pasur publik né sallé, domethéné nuk
jané ngréné fara”, mé thonin!

Jo, pér até se nuk jané ngréné fara, ose nuk ka pasur publik nuk mé tha askush,
por pasi mé thané se nuk ka pasur shfagje, kjo nénkuptohej vetvetiu.

Shih, shih...!

| kap ca lecka, fleté, rrobe té vjetra. Fillon té lexij njé letér.

Kéngé! Uh, uh, uh,...! Obobo, po e gjaté gé genka! Jo. Uné nuk kam nerva pér ta
lexuar kéteé...

E hedh né toké.

E kjo?

E kap njé lahuté té thyer.

Kjo, sigurisht éshté pjesé e ndonjé lahute té thyer me té cilen kané dashur ta
pércjellin kéngén. Sigurisht kané pasur vetém njé lahuté, prandaj e kané thyer
duke e térhequr: Jo kjo éshté e imja, jo me kété ge treqindvjet, jo more tremijé
vjet, tridhjeté... po cka jané treqindvjet pér ballkanin, ku e kisha fjalén (ndalet), ...
e kemi pércjellur kéngén brez pas brezi dhe... Dhe sigurisht kéngén nuk e kané
pérfunduar. Né Ballkan askush nuk e pérfundon kéngén dhe jetén! Té gjithé e
kané nga njé epilog té cuditshém. E si mos té jeté i tille, kur fundi i kEngéve dhe
vdekjeve éshté gjithnjé i parakohshém. E kjo?!...

E kap njé rrobe té leckosur dhe té pérgjakshme.

Obobo! Paska pasur edhe mosmarréveshtje té pérgjakshme né mes tyre. Jo
more, ndoshta ndonjéri prej tyre ka pasur me marré hakun dhe, sigurisht e ka
marré me vete shenjén e saj. Shih ti njéheré! Kémishén e hakmarrjes e kané
sjellur edhe né Teatér. Epo késhtu éshté kur né skené del Teatri Ballkanik. Uh,
uh, uh,..

Ngre edhe ca lecka.

Siiu vie eré gjaku,... Mé duket se kétyre u thoné mite.

| shikon njéren me kujdes, me pérbuzje dhe me ironi.

Jané té trishtueshme. E me cka lavdérohen ballkanasit? Me mite! Me cka
krenohen ballkanasit? Me hakmarrje! Kéngé! Gjak! Vaj! Tradhéti! Kuaj Troje! O
zot! Secili pretendon té quhet krijuesi i djepit té paré ballkanik. Madje edhe i
djepit Evropian. Si nuk u mundén njéheré nga tragjedia e tyre,... Vec e vec¢ dhe
bashkarisht. Si nuk u mjaftuan grekét me krimin mbi Trojen, sllavét me
pérmbysjen mbi jugun, turgit me kreshtat mbi Ballkanin...?!

Obobo..., ¢’'po flas dhe uné?! Si duket edhe mua do t€ mé bie sémundja
ballkanike,...

Dégjohet zhurmé jashté.

Ndoshta pérséri po vijné pér shfagje. E uné, ¢’po béj késhtu?!

Shpejton ta pastroj aty-kétu dhe del nga skena.



(Fundi i aktit té paré)

AKTI | DYTE

Vetat:

Princat ballkaniké
Regjisori

Publiku evro-ballkanik

Eshté skena (e) pas aktit té paré. Princat e Ballkanit jané brenda. | pari ngutet té
flasé regjisori, i cili njofton publikun se dalja e Teatrit Ballkanik né kété Teatér,
historikisht modern, éshté béré, mendermethéné pér bythé té gjilpérés...

Megjithaté, mundi im,...

Djersa ime,...

Gjaku im,...

Kjo éshté tradhéti,...

Pérséri ka pérzierje,...

Pérzierje e kujt?,...

Késaj nuk i thoné pérzierje por larje, apo “Laj mut me shurré!”
Késhtu éshté kur na e luné bishtin Evropa kurve,...

Ckal?...

Pérséri Evropal?,...

Jo more, Amerika,...

As Evropa, As Amerika, por Evro-Amerika,...

Jo more po, késhtu éshté kur karabythet Teatri Ballkanik,...
Si?l...

Ua, ua, ual,...

Ai, ai, ail,...

ool..

OSE: ALTERNATIVA TJETER PER TE NJEJTEN SKENE

E njéjta skené.
Luajné té njéjtit lojtaré.

Regjisori
Dégjoni ju! Ose ndérrojeni kapelén ose mendjen!
e Shiko, shiko! Kapelén time e paska tjetér kush, e uné...!
e Po kéto képucé qgé i keni mbathur ju, gjyshi im i mbathte né antike,...
e Po! Kéto jané té gjyshit t€ndé e té stérgjyshit tim...
e Mbaji! Edhe gjakun tim e ke...



e Ashtu! Edhe véllezér jemi,...
e Asesi! Protestoj! Mendimet tuaja jané shoviniste,...
e 7zot, kush po e kéndon legjendén e shtépisé sime té djegur, e uné me

shekuj e duroj dhembejn e sa;j ...

Nga publiku viné thirrje né té gjitha anét. Béhet me doré, péshtyhet, fyhet,
ngriten harta, gazeta, libra, aty kétu edhe ndonjé armé. Incizohet, fishkéllohet,
geshet me forcé, me ironi, me cinizém, ...me zor!

Protesté e njé anétari nga komisioni vlerésues

“Zotrinjé! Uné nuk e kuptoj nése teatri po ndodh né skené apo né publik?! Ajo gqé
po ndodh né skené éshté krejtésisht komike, ndérsa ajo gé po ndodh jashté saj,
dhe vecanérisht né publikun evro-ballkanik (o zot, lezoje edhe njéheré: evro-
ballkanik, domethéné Evropé e ballkanizuar né vend se té ishte Ballkan i
evropeizuar, o zot!), éshté tmerrésisht tragji-komike! Dicka po ndodh por éshté aq
e pakuptueshme.

Lus komisionin vlerésues qé té vej rregull né skené.

Pér té mirén e tyre!

Me méshirén e zotit!

Amen!

Regjisori

Ndérhyné

Njé moment ju lutem! Durim! Le té bien perdet deri sa té€ merremi vesh, sé paku
me publikun.

NDERMJETSKENE

Vetat
Shérbétorja

Hyn duke u shalakatur dhe e disponuar deri né fund. Né skené éshté rrémujé.

Hé azganét e mi!l Késhtu, késhtu duhet! Bukuroshét!? Cfar mukuroshash more?!
Uné nuk i ges qyrrat né ju! Trimat, trimat! Azganét! Trima dhe azgan njékohésisht!
Ahaha... Ah, po. Ja géllova. Kréshnikét e mijé. Késhtu ju kam dashur. Té ma béni
teatrin rrémujé. Epo ky éshté zanati juaj, g€ nga zénia e késaj bote e kéndej.
Késhtu ju dua. Kur teatrin ma béni lame thiu. Vetém me ju sallén e kam ploté.
Ndal té shikoj, a keni ngréné fara mjaft?!

Shikon publikun.

Po, po! Ohoho! Edhe farat mé jané shitur. Tamam puna. Késhtu ju dua,...

Ec duke shkelmuar sendet e shpérndara népér skenég, kryesisht kapela, thika,
rrypa, arme, képuce,...

Uh, uh,... Sorra ashtin mos ma dérgofté né Ballkan! Pastaj thoné “Edhe ne duam
té hyjmé né Evropé”! Cfar Evrope duan kéta ore! Mos duan gé edhe Evropén ta
béjné Ballkan? Assesi! Megjithése Evropa di t'ua zhdredh si duhet.



Ah, jo po kéta duan té hyjné né Evropé dhe né Ameriké njékohésisht, dhe mund
té mashtrohet kjo e dyta, e ruana zot...

Kap disa letra.

Shih, shih! C’jané kéto fotografi?! Jo, genkan vizatime?! ...Harta! Mapa! Skica!
Harta!

Pérséri harta...! Ballkani cope e grimé! Ua, ua. Uhuh... gjithé kéta kufinjé gé jané
vizatuar. Po ata thane se donin ti fshijné nga fagja e dheut. Késhtu éshté kur
njerézit e njé shtépie nuk e durojné dot njéri-tjetrin. Téré jetén e kané kaluar né
kulla e késhtjella. A keni dégjuar se si vazhdimisht u rrézohen urat: Ura e
Fshenjté, Ura mbi Dring, Ura e Artés,... Si dreqin, nuk iu rrézohen késhtjellat po
urat! Késhtu e kané kéta. Gjithcka sé prapthi,...

Dégjohet cingérrima e telefonit.

Urdhéro!

Po!

Uné jam!

Jo shefi, po njéri nga shefat e teatrit.

Po, po!

Madje edhe njéri nga mbikqyrésit e rregullave té Teatrit.

Mundemil...

Pse jo, mund té bashképunojmé.

Si jo! Ti e di se né Evropé gjithnjé jané gjetur miq qé jané shitur (vérteté qé kané
shitur me para té té tjeréve) prandaj pse té mos gjenden edhe sot.

Audienca?

Sigurisht, sigurisht gé do t& mbahet.

Do té mbahet, dhe sigurisht konkurenca pér té hyré né Teatrin Evropian do té jeté
e madhe.

A do té marrin pjesé shqiptarét?

Po, po! Sigurisht qé do té€ marrin. Kjo tani éshté e pakontestueshme. Ju e dini se
pér kété éshté vendosur né Teatrin Amerikan dhe para kétij vendimi éshté
pérulur edhe Teatri Evropian,...

Pse, mos doni ju gqé shqiptarét pastaj t€ marrin pjesé né Teatrin Amerikan krahas
Teatrit Evropian?...

Ata g€ jané!

A jané hamallxhinj€, leshpérdredhur, hallvaxhinjé,... Ckado gé té jené. Si té tillé,
do té marrin pjesé né shfagje. Mé né fund né kété aspekt uné nuk kam asgjé né
doré gé t'i pengoj, prandaij,...

Po mire! Sjelli ti disa nga Beogradi.

...,Aha! Nuk po mund té gjesh mé. Epo miré. Mashtroj ata té Tiranés.

Si? Té dolén nga dora?!...

Jo ore! Si thau ashtu! Si éshté e mundur gé ata té Prishtinés, ta kené hequr nga
dora Trupen e Tiranés?! Kjo éshté e pamundur! Gjej n’rrot t'samés. Po deshe té
fitosh kundér njerézve me bishta, kundér sharraxhinjéve, shif-ship-shqiptaréve,
apo si po i ti,...

Do té pérpigem gé té ndihmaoj,...

Pse, jo! Vetém edhe ti mundohu,...



Mire, miré.
Rregullon edhe disa gjéra dhe del me ngut.

PAS AKTIT TE DYTE DHE PARA AKTIT TE TRETE

Vetat:

Té gjithé lojtarét dhe aktorét e mundshém, pérve¢ shérbétores.

Skena éshté e aktit té€ paré por tani éshté kthyer né njé ambient té kohés
soné.TéE gjithé presin defilimin festiv té Teatrove Ballkanike, vec e vec.

Regjisori

Hyn né skené

Zoti kryetar i jurisé! Hyrja éshté pothuajse e pamundur. Shenja pér identifikim
nuk kané! Madje i kané humbur edhe kapelat, gé zakonisht i mbajné si shenja
identifikimi. Apo théné edhe mé drejt, ata ia kané vjedhur njéri -tjetrit kapelat
dhe...! Vérteté disa i kané, por njéri prej Trupave, domosdo mbetet pa kapelé.
Tash u jané pérzier kapelat, dhe secili ngatrrohet me tjetrin: Jo kjo éshté e imja,
jo kjo éshté e gjyshit tim, jo ajo tjetra éshté e stérgjyshit,... U jané pérzier kéngét,
legjendat, kashelashét,... Djalli e di kété puné! Zoti asesi!

Kryetari i Komisionit

Ju duhet té béni ¢’éshté e mundur, qé ata té dalin. Audienca éshté e
domosdoshme. Askush nuk mund té hyj né Teatrin Evropian pa u provuar kétu
nga komisioni i ngritur pér kété géllim. Ka kaluar koha kur né Evropé vinin nén
gunén ruse, angleze, franceze, gjermane, italiane,... Le ta futojné ardhmeériné
njéheré edhe ata, me djersé dhe me mend!

Njé zé nga publiku

Le té€ mésohen té fitojné me mend, até qé e kané humbur me gjak...
Kryetari

Béni si té doni. Kryesorja, kjo duhet té béhet dhe...

Pauzé e mbushur me kéngé, thirrje, fishkéllima, té qeshura, krisma, bérje
fotografishé,...

Kryetari
| pari le té hyjé delegacioni grek,...
Zonja dhe zotérinjé té nderuar, kétij delegacioni i priné Homeri,...
Zéra nga publiku:
e Povijné ata gé e pollén Homerin,...
Po vijné ata gé e mundén Trojén,...
Po vine ata g€ e béné krimin mbi Trojen, ja Kali,...
Kushe vuri Homerin né krye,...
Turp, ai na i zbuloi té palarat, nuk ishte Helen, barbar ishte,...
Ndoshta mé barbar se ¢’jané tani,...
Po vijné ata gé e béné demokraciné,...



e Povine ata g€ e béneé djepin e kulturés evropiane,...
Zhvillimin e ngjarjes e pércjell muzika greke.

Kryetari
Le té kaloj delegacioni grek!
Delegacioni kalon mbi uré dhe del né anén tjetér té skenés.
Kryetari
Né radhé éshté delegacioni i shqgiptaréve. Delegacionit i priné...
Nénkryetari
Hyn me nguti nga jashté
Stop! Ndalo! Stop! Mé falni! Ne ende nuk e paskemi marré anétarésiné. Uné nuk
e di, cilit delegacion t’i hap derén. O bobo, kéta jané té cuditshém!
Shfleton dokumentet né grumbull dhe ia ofron kryetarit té komisionit.
Jal Kané paraqitur me dhjetra delegacione,...
Zéra nga publiku:
Nuk éshté e vérteté,...
Nuk éshté e vérteté,...
Ata kané paraqitur vetém njé delegacion,...
Kruetari
Besoj se sé paku kété here kané mbledhur mend,...
Nénkryetari
Jo, ore jo! Ja ku i kemi té dhénat, Ja shikoni vet ju: Njé delegacion nga Tirana,
tjetri nga Prishtina, njé nga Shkupi tjetri nga Ulqgini, njé nga Beogradi tjetri nga
Parisi, njé tjetér nga Gjermania, ...njé tjetér nga Zvicra, pastaj njé nga Amerika,
Australia,... Papapapa, aiiii,... shiko, shiko! Delegacioni i bajraktaréve, i
kryebajraktaréve, bishtbajraktaréve,... hihiiii, hahahaaaaa,...! Njé delegacion i
fiseve, njé i krahinave, delegacioni tjetér i toskéve, i gegéve, kosovaréve, caméve,
hahahaaa, hahahaaaa,... Delegacioni i katolikéve, muslimanéve, ortodokséve,
hihiiii, hahahaaaa,... delegacioni i dervishéve, evangjelistéve,...! Aman aman o
zot! Delegacioni i Mirdités, i Drenicés, i Malit Mokér, i Kodré s'Trimave, i Prroni
t’"Madh,...
Lexon dhe lévizé duke u gajasur, geshur me ironi.
Zéra nga publiku

e Té pércjellur nga zhurma, fishkéllima,...

e Le té hyjé delegacioni serb,...
e Shqiptarét nuk jané as pér Teatrin Ballkanik,...
e Le té hyjné né kuadér té delgacionit grek,...
e Jo ore né kuadér té delgacionit té€ roméve,...
o ...
Regjisori
Hyn me nguti

Zoti kryetar i komisionit. Delegacioni shqiptar ka kohé gé po pret te dera. Pse nuk
e ftoni qé té hyjé mbrenda?
Kryetari



Uné nuk po kuptoj asgjé. Si duket, asesi té€ mirremi vesh me ta. Kétu kam
dokumentet e dhjetra delegacioneve qé i kané paraqitur.
Shfleton dokumentet.
Cilin ta ftoj? Ndoshta do té ishte miré qé edhe pér njé kohé t'i ménjanojmé nga
Teatri Evropian? Si duket ata ende nuk e kané formuar Teatrin Nacional,...
Regjisori
Jo zotéri! E keni gabim. Ato delegacione jané e kaluara historike. Kéta formular t’i
kané hedhur té tjerét. Ju jeni té hutuar. Komisioni Evropian ka pérgatitur formlar
té vacanté, mu pér shkak se gjithmoné éshté gjetur dikush gé ka tentuar t'i
ngatérroj ato.
Kryetari
Si nuk beson? Uné kétu kam formularét e té gjitha teatrove, prandaj edhe té
Teatrit Nacional té Shqiptaréve,...
Nénkryetari
Po kétu jané dhjetra delegacione e jo njé,...
Zéra nga publiku

e Jo!lJo!
Ashtu! Ashtu!
Le té ftohet delegacioni g€ po pret,...
Le té ftohet delegacioni i shqiptaréve té Beogradit,...
Le té vijé delegacioni i Madagaskarit,...
Le té thoté Evropa se cilin delegacion do,...
Jo Evropa po Amerika,...
As Evropa, as Amerika po Ballkani,...
As Evropa, as Ballkani. Shqiptarét kané bijté e vet dhe e dine cili
delegacion i pérfagéson,...
Pikérisht kété nuk e dine,...

e Njé delegacion vec¢ éshté nisur drejt Veriut, drejt nénés Rusi,...

e Le té shkojné né rroté té samés me gjithé nénén Serbi, thirreni delegacinin

g€ po pret,...!

e Hahaaaa, hihinhiii,...
Regjisori
Zoti kryetar! Nuk mund té béhet fjalé pér delegacione t€ médha shqiptarésh, po
pér njé delegacion, dhe ai éshté duke pritur. Formularin pér delegacionin
shqiptaré e kam me vete, prandaj mund t’a krahasojmé me formularin e vérteté.
E hap dosjen e tij dhe fillojné t'i krahasojné ata.
Ja ku genka.
Nénkryetari
Ngurron. Shikon anash. Mendohet. | lexon emrat duke |&vizur buzét. Duket mjaft i
trishtuar dhe tenton té flas por nuk ia arriné, vec se té belbézoj dicka népér
dhémbé.
Kryetari
Radhén e ka delegacioni i shqiptaréve. Delegacionit i priné Teuta, Shén Jeronimi,
Skendérbeu, Pjetér Budi, Naim Frashéri, Gjergj Fishta, Néna Terezé,...



Zéra nga publiku
Né fillim heshtje e ngriré, pastaj zéra shushurités.

e (’éshté kjo?!
Kush jané kéta?!
Ku jané sharraxhinjté?!
Ku jané fundamentalistét?!
Kétu po mungon vetém Papa?!
Jo more, po éshté vet kryepapa?!

e A éshté e mundur?!
Komoisioni vlerésues
Le té hapet ura! Trupa shqiptare mund té kaloj urén.
Trupa shqiptare i shpejton hapat dhe né hyrje té urés grumbullohen qgé té gjithé
gé té kalojné pérnjéheré. Pastaj ndalet. Fillojné gé té bisedojné. Nuk dégjohet se
¢’bisedojné por nga gjestet kuptohet se fjala éshté pér até qé do ta kaloj i pari, i
dyti,... Teuta, hypé né njé guri dhe sikur do té hidhet né ujé; Shén Jeronimi ka
hapur Biblen dhe bekon. Sa ju drejtohet atyre sa ures; Skendérbeu lévizé sa
andej, sa kéndej dhe shpesh kur fleté qon doren te shpata; Pjetér Budi shikon
nése ka ndonjé anije rreth lumit; Naim Frashéri e Gjergj Fishta kané zEné vendet
dhe shkruajné né librat e tyre; Néna Tereze sa kércen te njé grup qé éshté me
Teuten sa me té tjerét,...
Nga komisioni vierésues
Njoftohet trupa e Teatrit Shqiptar se duhet ta |Iéshoj skenén dhe duhet té kaloj né
anén tjetér. Paraqitja e saj konsiderohet e kryer,...
Nuk e ka mbaruar fjalén komisioni kur, anétarét e delegacionit shqiptaré béjné
me gjest se andej do té takohen té gjithé né njé vend té caktuar dhe ashtu sikur
jané té gjithé koké mé koké pér njé cast shpérndahen dhe né forma té ndryshme,
por pa hypur asnjéri népér uré kalojné lumin dhe dalin né anén tjetér té ures e
pérshéndeten me publikun,...
Atmosferé e gjallé né publik, e geshur, duartrokitje, reagime, kundérreagime,...
Zéra nga publiku

e Ata nuk e kaluan uren, nuk e meritojné pjesmarrjen né Teatrin Evropian,...
Kryesorja ata jané né anén tjetér té ures,...
Té mjerét, ata ende nuk i besojné urés,...
Kané pérvojé té hidhur dhe nuk i besojné mé as Evropés,...
Eh, sa here i ka génjyer historia,...
Prandaj askush mé nuk mund t’i kthej mé né anén tjetér, ata vec tani kané
mbaruar punén, kush ka kohé té merret me historing, le té€ vazhdojmé me
teatrot tjera,...

e Kryesorja né anén tjetér té urés ata jané bashké,...
Kryetari i komisionit
Radhén e ka delegacioni i Teatrit té€ Serbéve. Kétij delegacioni i priné i pérvuajturi
i késaj bote Ati S., dhe me méshirén e zotit e pércjellin pokéshtu njé delegacion
proftérinjésh, duke e lutur zotin, gé lejen e Teatrit Evropian ta marr, edhe ai g€ ka



kaluar kag shumé kalvare, dhe gé pér mijéra vite nuk ka ditur té shkeli gofté
edhe vetém njé bubrrec,... Vec duke bartur mékatet e teé tjeréve,...

Publiku lutet njézéri. Reciton dhe kéndon meshé. Njé pjesé e publikut éshté
afruar dhe ulur né gjunjé né té dy anét, ndérsa pjesa tjetér sikur éshté e hutuar
dhe ngriné né vend. Delegacioni serb hyn ngadalé. Duke béré kryq, duke béré
lutje, duke mbajtur qirinjé né doré, duke Iévizur temjanét,... i pari €shté urithi nén
carshaf, ndérsa prapa jané priftérinjté. Para se t& mbérrijné né mes, urithit nga
carcafii del kapela greke.

Greku

Njé lojtar i teatrit grek kcen dhe e kap kapelén.

Ja kapela greke gé e patém humbur né fillim! Jo! Vérteté na e vjedhén.

E ven né koké.

Ja, kjo éshté tamam kapela ime.

Fillon té dalldiset e té sillet rreth e rrotull.

Mé né fund e gjeta.

Njéri nga priftérit né delegacion

I lutet me zé té ulté

Zotéri, e keni gabim. Kjo éshté kapela joné,... Jemi véllezér ortodoks dhe shenjat i
kemi té péraférta. Bile té njéjta. Miku i mire gjendet né dité té véshtira. Mos doni
g€ pérséri té na qoni né kalvar.

Greku

Merrne, por vetém pér kété audiencé. Heren tjetér kur té dalim né Teatér ju
pérséri do té€ mbeteni pa kapelé.

Publiku heshté dhe qéndron gjakftohté. Urithi vazhdon té Iévizé ngadalé. Né mes
té skenés nga carcafi del plisi shqiptaré.

Njé shqiptaré

Kcen nga publiku dhe e kap kapelén duke thirrur.

Shikoni! Shkoni! Plisi i delegacionit toné! Ky e paska vjedhur plisin tim. Akuzoj!
Akuzo! Akuzoj! Delegacioni serb e ka penguar daljen toné né Teatrin Evropian. Ata
na e kané minuar uren. Ne e kemi ditur kété. Akuzoj! Le té dihet kush po krijon
ngatrresa ballkanike. Po t'i kishim kapelat do té kishim dalur té gjithé pérnjéhere,
té barabarté. Do té kalonim publikisht népér uré,...

Njé tjetér anétaré delgacioni

Hyn me shpejtési dhe entuziazmé. Mund té jeté bullgar, rumun etj.,

Mos e gjetét edhe kapelén time...?!

Ngrin né vend. Shikon pa ashtu atmosferén e ngrir€ né publik. Rrudhé krahét,
sikur don té arsyetohet pér ndérhyrjen e pakontrolluar.

Ndoshta kéta ma kané vjedhur edhe kapelén time?!

Njéri nga priftérinjté

Me zé té ulét kércnues e me maje automatiku ose shpate té nxjerré jashté
pelerinés:

Mos akuzo se té shkon kokal!

Ai g€ hyri nga jashté

Zoti gjeneral, uné vetém, vetém,...

I mbetet fjala né fyt.



Zéra nga publiku

Gjenerali né rroba prifti?!!! Si éshté e mundur???

Si éshté e mundur?!

Gjeneralét nuk kané vend né Teatrin Evropian!

Publiku ngritet né kémbé dhe né hyrje té urés ia zé rrugén urithit.

Té higen maskat!

Té higen maskat!...

Dy veta nga publiku afrohen dhe ia heqin carcafin Urithit. Dy
pércjellés(priftérinjté), heqin pelerinat dhe me shpata (automatiké) i rrézojné pér
toké ata qé€ pérpigen ta zhveshin Urithin.

Priftérinjté tashmé duken gjeneral té veshur e té ngjeshur me armé deri né
dhémbé. Dy polic evropian vrapojné dhe i nxjerrin ushtarakét jashté. Urithi ashtu
lakurig béhet kruspull (katullaq) si gjarpé. Péshtillet me duar e me kémbé NéE sy,
né duar dhe né gojé, i duken mire shenjat e gjakut. Ai heshté, por i kthyer kah
publiku, vazhdimisht buzégesh me cinizé€m,...

Zéra nga publiku

E gjetém hajninl...

U zbulua dhelpra!

E gjetém skilen!

Populli ka thené: “Ujku mban zilen me vete,...!”

Hyn edhe delegacioni bullgar, turk dhe delegacioni rumun.

Kryetari i komisionit

Ngadal! Ngadal! Stop! Nuk ju kam thirrur juve. Ende nuk kemi mbaruar me kéta!
Lojtaré té delegacioneve

Pse té presim,...

Tash gé i gjetém té gjitha kapelat ne mund té dalim té gjithé pérnjéheré,...

Ag mé tepér gé tani u zbulua hajni,...

Tani nuk do té frigohemi se na éshté minuar ura,...

Tani do té kujdesemi qé urén ta ndértojmeé vet,...

Tashmé mund té kujdesemi g€ t€ mos na pérséritet historia,.

Regjisori

Jo, jo! Audicioni do té fillojé pérséri prej fillimit. Asgjé nuk ka filluar. Asgjé nuk ka
marré fund.

Nga publiku thirrje né té gjitha anét. BEhet me doré, péshtyhet, fyhet. Ngriten
harta, gazeta, libra, aty-kétu edhe ndonjé armé Madje thika, heshta, maja
automatiku,... Incizohet, fishkéllohet, geshet me force, me cinizém,... Hidhen
bomba. Tym, kollitje,...

Regjisori

Ndérhyn

Njé moment ju lutem! Eshté béré njé gabim teknik. Teatri Serb né vend se té
shfagé dramén “Ballkanasit shkojné né Evropé€”, kané paraqitur dramén “Serbét
shkojné né Iufté”. Durim ju lutem! Le té bien perdet deri sa té merremi vesh,... Sé
paku me publikun!

Dalin.



(Fundi i aktit té dyté)
AKTI | TRETE

Vetat

Regjisori

Shtaté Ambasadoré té Evropés

Salla éshté boshe, domethéné publiku nuk éshté i pranishém, por hapésira
teatrore éshté plot sy, vesh e dridhje. Frika dhe ankthi jané gjithkund té
pranishme. Pérmes té dhénave té térthorta, merret vesh se sé shpejti do té
paraqitet Plani Pérfundimtar i Fizionomisé sé Teatrit Ballkanik né Evropé (vérteté
té Teatrit Evropian), dhe ju mund t'a merrni me mend se ¢’formula té papritura
mund té jap Evropa né momente té kétilla vendimtare qé zakonisht jané té
pércjella me kthesa té forta.

Né skené nuk ka lojtaré. Né mes té skenés éshté njé tryezé e rrumbullakét. Nga
salla, né skené, me komoditet dalin shtaté ambasadoré té shtaté shteteve evro-
amerikane. Jané té moshuar. Ata mbajné nga njé grumbull letrash né duar.
Ambasadori A

Zoti regjisor, pér cfar drame éshté fjala?

Regjisori

Fjala éshté pér dramén e Teatrit Ballkanik.

Ambasadori B

Cila éshté e vecanta e Teatrit Ballkanik?

Regjisori

Teatri Ballkanik historikisht éshté aktual, domethéné aktualitetin e ruan né
vazhdimsi,...

Ambasadori B

A mund té jeni mé preciz?

Regjisori

Kemi té béjmé ose me komediné, ose me tragjediné, ose edhe me njé gérshetim
té vrazhdé té tyre.

Ambasadori C

Papapa! C’'universalitet! Nga mitologjia deri né ardhmeri!

Ambasadori E

Duhet ndérhyré te e cara, domethéné te e ndérmjema,...

Regjisori

Teatri Ballkanik fillon me elemente té€ komedisé dhe shkon né drejtim té
tragjedisé.

Ambasadori C

Sikur té mund t'a bénim té kundértén.

Regjisori

As e kundérta nuk sjell rrjedha gé nuk do ta démtonin Teatrin Evropian.
Ambasadori E

Ta pérjashtojmé njérin nga lojtarét.

Ambasadori D



T’i pérjashtojmé né fillim té gjithé e pastaj t’i pranojmeé té gjithé sé bashku.
Ambasadori A

Le té béhet ashtu! Le té dalin njékohésisht njé nga njé dhe té gjithé sé bashku
dhe le té thoné se i pérkasin rrymés sé Teatrit Evropian.

Ambasadori F

Le té bisedohet me té gjithé njé nga njé e pastaj le té dalin e té thoné edhe ata
me radhé.

Regjisori

Ashtu qofté!

Ngritet dhe shkon pér té biseduar.

(Fundi i aktit té treté)
EPILOG

Vetat

Regjisori

Ambasadorét

Publiku

Dikur do té viné edhe Princat

E njéjta pamje e skenés sé treté

Po té ishte kjo njé dramé e tipit mé klasik, né skené nuk do té ruheshim né miré
elemente té tilla tradicionale. Sé shpejti do té filloj paraqitja pérfundimtare.
Shikuesit jané té ngriré. Pritja éshté tepér e ftohté dhe e gjaté. Epilogu nuk dihet.
Té gjitha marréveshjet, dy e mé shumé paléshe, jané béré né ményré té fshehté.
Gjithcka e hapur ka gené formale. Shikuesit po kthehen né sallé. Pritet gqé sé
shpejti té dalin edhe Princat. O zot, kéta nuk jané Princa por Lojtaré né skenég, né
goftése nuk jam né éndérr! Ja, po dalin njé nga njé dhe té gjithé sé bashku. Jané
té heshtur si vet publiku. E pamundur! Ju nuk mund ta merrni me mend ankthin
tim, e ndoshta edhe té publikut, gé ka lexuar qofté edhe vetém njé kéngeé pér
princat e ballkanit. Té gjithé jané lakuriq. Renditen dhe pérkulen para shikuesve.
Né fillim publiku éshté i pagojé, né realitet i pamend, pastaj i shqetésuar dhe pér
njé gast, sikur té jeté zgjuar nga njé gijume i thellé mijévjecar, duartroket gjaté.
Ambasadorét ngrejné gotat,...

Flitet pér njé koferencé pér shtyp. Natyrisht kjo éshté pjesé e rregullave
elementare té Teatrit, por besos se kétu pérfundoi gjithcka.

Késhtu cofté!

Amen!

(Bie perdja)

Prishtine, 1991-Napoli,1993

e Shénim: Begzad Baliu éshté shkrimtar dhe studiues nga Prishtina. Eshté
doktor i filologjise. Ligjerues ne Universitetin e Prishtines.



